
MALFACILA? (1)

PACO EN MONDO



INTER NI

Abelo sur floro

Por ke la malluma historio ne ripetigu

Ci-jare la popoloj de la tuta
mondo celebras la 50-an dat-
revenon de la finigo de la Dua
Mondmilito. Ankati la ¢ina po-
polo okazigas diversajn akti-
vadojn, kiaj mitingo, ekspozi-
cio kaj arta prezentado.

La Dua Mondmilito jam
forpasis antali duonjarcento.
Kial oni ankorati mencias la
pasintajon? Fakte, la ¢ina po-

polo, kiu multe suferis en la
milito, nature deziras elturnigi
el la milita ombro por ¢iam,
tamen la milito kauzis al ili
tiel profundan vundon, ke ili
neniel povas elvisi gin el sia
kapo. Kompreneble, la granda
venko de la kontraufaSisma
milito gajnita je alta kosto es-
tos eterne domaginda kaj me-
morinda por la homaro. Estas

neimageble, se oni forgesas gin
hodian kaj la malluma histo-
rio ripetigos morgati.

El la sama motivo, en ¢i nu-
mero ni dedicas la artikolon
“Rememoro por la Paco” al
niaj bonkoraj legantoj.

Antatie kelkaj artikoloj en
nia revuo neeviteble tusis tiun
malagrablan historion. luj el
niaj legantoj, neklaraj pri tiu
historio, deziras bone koni gin.
Ni esperas, ke la artikolo hel-
pos ilin tiuflanke.

La Red.



El Popola Cinio 8443119395

MONATA GAZETO ELDONATA DE CINA ESPERANTO-LIGO P.O. KESTO 77. BEMJING CINIO

ENHAVO

2 INTER NI
4 Rememoro por la paco
8 Pionirojde la ¢ina aero- kaj
kosmonautika afero
10 ORIGINALE VERKITAJ:
Paco en mondo (Poemoj)
12 CINAJ E-ISTOIJ:

Li Sen kaj E-movado de Interna
Mongolio
14 SUR NIA LIBROBRETO:
Ciu silabo aludoplenas
15 POR KOMENCANTOJ:
Cikonio kaj najtingalo
16 ESP-NOVAJOJ

17 EL CINAJ GAZETOJ

18 Memorinda loko

20 REORDIGO DE HUAIHE-RIVERO:
Ce la fonto de Huaihe-rivero

24 FACETOJ DE LA CINA SOCIO:
Bombasto kaj honesto

2550 KORESPONDI DEZIRAS

26 FAMAJ URBOJ:

Porcelana urbo Jingdezhen
28 Aktinidioj
29 BELECO DE CINIO:

Budha paradizo en la Oriento

32 MULTNACIA CINIO:

Pri religia kredo de Cinaj
naciminoritatoj
35 Hejmloko de perloj en Cinio
37 Vestoj kajla Malpermesita Urbo
38 CINA KULTURO:
Cu la éina lingvo malfacila? (11)
40 Sur la ruino de la primitiva vilago
Banpo
42 Vojago sur Lancang-Mekongo
44 Kamparano kaj lia aligatorejo
46 PORVIA SANO:
Masago en la ¢iutaga vivo (VI)
47 Nova rimedo por kuraci encefalo- kaj
kardio-vaskulan malsanon
48 KURANTAJ AFEROJ

50 GALERIO:
“Fruktobranc¢o kaj Birdeto”

SUR LA KOVRILO:
S-ro Zeng Shandong en skulptado el
porcelano Foto de Da Wei

2 Abelo sur floro

SUR LA DORSKOVRILO:
Jiayuguan-pasejo, la okcidenta fino de
la Granda Muro

LOKOJ MENCIITAJ
EN &1 TIU NUMERO

1. Leshan (p. 29)

2. Hepu (p. 34)

3. Xi'an (p. 40)

4. Xishuangbanna (p. 42)
5. Xinyang (p. 20)




ZHONG YUAN:

Rememoro por Ia

NTAU 50 jaroj estis enskribita en la

mondan historion brila pago — Trium-

fis la monda kontratufaSisma milito!

Triumfis la Kontratijapana Rezistmili-

to de Cinio! En tiu brila momento ¢io
en la mondo farigis negrava, nur la paco estis la plej
sankta!

Hodiat, kiam ni retrorigardas tiun historion kaj
karmemoras niajn familianojn mortintajn en la mi-
lito, ni havas ardan deziron: Milito estu for de la
homoj, ¢ar la mondo bezonas pacon!

Kiel unu el la gravaj partoj de la monda kontraii-
fasisma milito, la Kontratjapana Rezistmilito de la
¢ina popolo daturis 14 jarojn. La suferoj kaj anim-
vundoj katzitaj de la agresantoj al la ¢ina popolo
estas neesprimeblaj per vortoj. Sed la brutalajoj de
la agresantoj igis la ¢inan popolon, kiu amas sian
patrolandon kaj pacon, batali unuanime kontrau la
malamikoj. La animskuaj scenoj de sanga batalado
kontrau la malamikoj, la kampanjoj forte atakantaj
la malamikojn, la prikantindaj kaj gislarme emociaj
heroajoj en defendo de la patrolando kaj la vizagoj
de ¢iuj respektindaj kaj amindaj batalantoj restos
¢iam en la memoro de la ¢ina popolo.

KANONADO CE LA PONTO LUGOU

Vesperigis. La ponto Lugou sin banis en la sub-
iranta suno kaj aspektis aparte kvieta. La ponto,
konstruita en la jaro 1189, estas la plej malnova
Stona ponto en Pekino. Fama itala vojagisto Marco
Polo siatempe latudis, ke gi estas la plej bona kaj
senegala ponto en la mondo. La sennombraj §tonaj
leonoj sur la balustradoj de la ponto guas grandan
famon. Ili en malsamaj pozoj estas versimilaj. Kiam
matenrugo kovras la orienton kaj en la ¢ielo anko-
rau pendas brila luno, la ponto kvazau flosas en la
lunlumo kaj la leonoj sur la balustradoj glimas sub
la luno. Tio ja estas “Matena Luno ¢e la Ponto
Lugou”, unu el la 8 famaj pejzagoj de la malnova
Pekino.

Sed tiu alloga pejzago estis neatendite disrompita
de pafiloj kaj kanonoj de la japanaj agresantoj en la
7-a de julio 1937.

Vespere de tiu tago japanaj trupoj faris tiel no-
matan militan ekzercadon ¢e la ponto Lugou. Ofi-
ciroj kaj soldatoj de la ¢ina 29-a Korpuso tiam
garnizonis en la urbo Wanping, proksime al la pon-
to Lugou. Japanaj armeanoj pretekstis, ke en la
milita ekzercado perdigis soldato nomata Ishiyama.
Ili venis sub la urbomuregon kaj nepre volis eniri
en la urbon por ser¢i la “perdiginton”. La ¢inaj
garnizonantoj rifuzis la maljustan postulon de la
japanaj trupoj. Ci tiuj tuj ekkanonis kontrat la urbo
kaj la ponto. La ¢inaj armeanoj devigite levigis por
rezisto. Tio ja estas la Evento ¢e Lugou, kiu skuis
Cinion kaj la mondon.

La evento markis, ke la japanaj agresantoj ¢iu-
flanke invadis la ¢inan teritorion. La ¢ina popolo
komencis sangverSan bataladon. Tiel eksplodis la
Kontratjapana Rezistmilito de Cinio.

Fakte jam en 1931 la japanaj militaristoj komen-
cis invadi Cinion. La 18-an de septembro tiujare
Japanio, kiu longe avidis la vastan teron de nordori-
enta Cinio, senbride lan¢is agresan militon kaj oku-
pis la tri nordorientajn provincojn de Cinio, kies
areo estas preskat trioble pli granda ol la tuta
teritorio de Japanio. Gi perforte proklamis la fondi-
gon de la tiel nomata “Mancurio”, intencante apar-
tigi por ¢iam la tri provincojn disde la ¢ina teritorio
kaj turni ilin en kolonion de Japanio. La falo de
nordorienta Cinio incitis la decidemon de la ¢ina
popolo rezisti kontrat la japanaj agresantoj. Sed la
tiama ¢ina registaro, kiu sin okupis pri enlanda
kontratikomunista milito, praktikis la politikon de
nerezisto al la fremdlandaj malamikoj. Tio finfine
jetis la tri nordorientajn provincojn tretatajn de la
japanaj agresantoj en abismon de suferoj.

Nelonge post la Evento ¢e Lugou, la japana
mararmeo lancis atakon kontrati la plej granda ¢ina
urbo Sanhajo. Vizage al la senéesa provoko de la

agresantoj kaj la kriza momento de falo de la tuta
lando en kolonion de Japanio, la ¢ina popolo ne
povis sin kvietigi. La 14-an de atigusto, sub la patri-
ota postulo de la tutlanda popolo, la ¢ina registaro
publikigis deklaron de memdefenda rezistmilito. La
suferoplena ¢ina popolo komencis batali por justeco
kaj paco.

Kune kun la ¢iuflanka eksplodo de la Dua
Mondmilito en septembro 1939, la koluzio inter la
germanaj, italaj kaj japanaj faSistoj kaj ilia celo
dividi la mondon pli kaj pli malkovrigis. Formi-
gis la monda kontraufasista tendaro. La Kontrau-
japana Rezistmilito de Cinio farigis ne nur preludo
de la monda kontratufasisma milito, sed ankal gra-
va konsistiga parto de tiu milito.

MASAKRO EN NANKINO

Milito estas kruela. La 13-an de decembro 1937,
post sia konkero de Nankino, la japanaj agresaj
trupoj faris tie masakron datrantan 6 semajnojn.
Hodian, kiam oni mencias tiujn korSirajn tagojn,
oni senescepte deziras, ke gi estu nur inkubsongo.
Tamen gi estas fakto. Sur la Stona muro duone sub
la tero de Nankino klare skribigas: Viktimoj —
300 000. Tiu cifero registris la nepardoneblan kri-
mon de la japanaj agresantoj kontral la ¢ina po-
polo.

Japana armea raportisto Kokou Yukio skribis en
sia libro “Atestaj Vortoj de Armea Raportisto en
Agresado kontrati Cinio”, eldonita en 1982:

“En Nankino ¢ie videblis rabado kaj perfortajo.
Ce la komenco de la eniro en la urbon, ankorat estis
multaj konstruajoj, sed en la sekva tago la armeanoj
komencis bruligon. La brulego detruis ¢iujn éefajn
konstruajojn kaj la nombro de la kaptitoj superis
100 milojn... La trupoj demandis la armean stabon,
kiel trakti tiujn kaptitojn. Venis respondo: trakti
konvene. Tio signifas mortigi senhezite. Sekve la
kaptitoj estis kondukitaj de japanaj soldatoj al Xia-
guan ¢e bordo de Yangzi-rivero por senkapigi. Ili

staris en vicoj. Kiam la kaptitoj en la unua vico estis
senkapigitaj, tiuj en la dua vico jetis la kadavrojn
en la riveron kaj poste restaris en vico por esti
senkapigitaj same. En la dua tago la japanaj solda-
toj, lacigintaj pro la senkapigo, ekuzis masinpafi-
lojn. La kaptitoj kune saltis en la riveron, tamen
neniu el ili sukcesis nagi gis la kontrata bordo.”

Xia Shuqin, postvivanto de la Nankina Masakro,
al japanaj maljunuloj, kiuj siatempe servis en ar-
meo kaj invadis Nankinon, kaj al japanaj junuloj
rakontis kun larmoj la malfeli¢on de sia familio kun
9 membroj: $ia patro malfermis la pordon kaj estis
pafmortigita de japana soldato; $iaj maljunaj kaj
malfortaj geavoj falis ankati en morton; $iaj patrino
kaj du pliagaj fratinoj post barbara perfortado estis
kruele mortigitaj; la bebo en la sino de la patrino
estis jetmortigita; nur $i kaj $ia 4-jara fratineto
sukcesis eskapi. Hodiau sur Sia dorso ankorau klare
videblas profunda cikatro katizita de sabro. Sia
sanga kaj larma rakontado skuis la japanojn. Sed
hodiau en Japanio ankorau estas multaj homoj, kiuj
ne konas kaj e¢ ne kredas, ke ilia lando iam faris
tiel kruelan kaj malhumanan krimon kontrau la
¢inoj. Ili kredas la mensogon de iuj personoj de la
japanaj armea kaj politika rondoj, ke ilia lando
portas neniun respondecon por tiu agresa milito
kontrat Cinio. Tamen la fakto estas elokventa. Ma-
tsui kaj Tani, japanaj komandantoj, kiuj gvidis la
masakron en Nankino, ricevis indan punon post la
milito.

LA CINA POPOLO ESTAS NESUBIGEBLA

Jam ekde la unua tago de la Kontraujapana
Rezistmilito la ¢ina popolo komprenis, ke gi alfron-
tas malamikojn tre ferocajn kaj fortajn. Pro tio pli
ol 35 milionoj da ¢inoj oferis sian vivon. Ankal
ekde la unua tago de la milito la ¢ina popolo kom-
prenigis al la malamikoj, ke &i estas nesubigebla.

Post la Evento ¢e Lugou ¢iuj enlandaj fortoj de
Cinio rapide kolektigis sub la standardo de unuani-
ma rezisto kaj komuna alfronto al la nacia krizo.



Inter ili la Komunista Partio de Cinio kaj la de gi
gvidataj Okavoja Armeo kaj Nova Kvara Armeo, la
centra registaro de Kuomintango kaj gia armeo estis
du ¢efaj fortoj de la Kontratjapana Rezistmilito.

La 25-an de septembro 1937 la Okavoja Armeo
en Shanxi levis la faman Kampanjon ¢e la Pasejo
Pingxingguan kaj ekstermis pli ol 3 000 malamikojn
de la divizio Itagaki, la plej elita japana divizio, kaj
tiamaniere disrompis la diron, ke la japanaj trupoj
estas nevenkeblaj. Tio multe levis la entuziasmon
de la ¢ina popolo por la rezistmilito. La sekva
Kampanjo de Cent Regimentoj estis batalo en sen-
precedenca skalo lanéita de la Okavoja Armeo en la
postfronto de la malamikoj. En tiu kampanjo la
armeanoj detruis preskat ¢iujn cefajn fervojojn,
Soseojn, pontojn kaj telekomunikajn instalajojn de
la malamikoj en norda Cinio, precipe en Shanxi, kaj
frakasis multajn fortikajojn de la japanaj trupoj, ke
¢i tiuj suferis senprecedence seriozan baton. Sam-
tempe kun tio la Komunista Partio de Cinio ankat
aktive gvidis la armeon kaj la popolon en gerila
milito kaj starigis bazlokojn unu post alia. Tio ege
timigis la japanajn agresantojn, ke ili devis transloki
grandan kvanton da soldatoj por batali kontrati la
Okavoja Armeo kaj la gerilaj ta¢mentoj. La post-
frontaj batalkampoj sub la gvido de la Komunista
Partio de Cinio retenis preskat 60% de la japanaj
agresaj trupoj kaj farigis ¢efa forto de la Kontrau-
japana Rezistmilito de Cinio.

La Kampanjo ¢e Tai’erzhuang estis la plej suk-
cesa kaj plej patosa kampanjo organizita de la ¢efaj
trupoj de Kuomintango sur la fronta batalkampo.
Tai’erzhuang situas proksime de la urbo Xuzhou, la
fervoja nodo en la nordo de Cinio. Post sia okupacio
de Nankino la japanaj trupoj decidis kunigi en
la norda strategie grava urbo Xuzhou kun celo
memkomprenebla.

La kampanjo komencigis en marto 1938 kaj fini-
gis en aprilo. Al la kampanjo la
japana flanko metis 70-80 mil ar-
meanojn, dum la ¢ina flanko pli ol
400 mil armeanojn. Pro forta ka-
nonado fare de la japanaj trupoj
Tai’erzhuang plurfoje falis en la
manojn de la agresantoj kaj la ¢éi-
naj trupoj kelkfoje dronis en sen-
elira situacio. En la intensa ba-
talado la ¢inaj armeanoj juris
kunekzisti kun la batalkampo. Ili-
aj braveco kaj heroismo forte tusis
la popolon. La 4-an de aprilo 70%
de la armeanoj de la ¢inaj Cefaj
regimentoj estis vunditaj all mor-
tigitaj. Tamen por doni surprizan
atakon kontrau la japanaj trupoj,
la komandantoj kaj soldatoj de la
¢inaj trupoj formis morto-defian
ta¢menton, kiu senhezite kaj deci-

deme sturmis la malamikan batalkampon. Iuj sol-
datoj per glavo luktis kontrali japanaj armeanoj.
Paniko dumtempe regis en la japanaj trupoj. La
5-an de aprilo la ¢inaj garnizonaj trupoj en Tai’er-
zhuang kune kun la help-trupoj lanéis fortan atakon
ambauflanke kaj formis potencan ofensivon. La
6-an de aprilo la ¢inaj trupoj komencis ataki ¢iu-
flanke. La malfortigitaj japanaj agresaj trupoj estis
tute frakasitaj. Rezulte kelkmil malamikoj forkuris
kaj pli ol 10 mil estis ekstermitaj.

Per siaj rezistado kaj vivofero la ¢ina popolo
retenis la japanajn faSistojn kaj tiamaniere ege re-
duktis la militan premon alfrontatan de Sovetunio,
Britio, Usono kaj aliaj landoj en Azio. Ekzemple,
en 1941, kiam eksplodis la milito inter Sovetunio
kaj Germanio, Germanio petis Japanion profiti la
Sancon fari kune kun gi tenajlan atakon kontrau
Sovetunio el la Malproksim-Oriento. Tamen Japa-
nio ne povis eltiri siajn trupojn el la ¢ina batalkam-
po por lanc¢i atakon al la nordo kaj devis forlasi tiun
gravan Sancon. Tiel Sovetunio sukcesis iom post
iom eltiri el la Malproksim-Oriento pli ol 500 mil
armeanojn, pli ol 5000 kanonojn kaj pli ol 3 300
tankojn kaj sendis ilin al la okcidenta parto por
rezisti kontrau la germanaj trupoj.

Post la eksplodo de la eliropa milito la japana
armeo profitante la S$ancon pusigi suden, intencante
okupi la lokojn regatajn de Britio, Francio kaj aliaj
landoj ¢e Pacifiko, sed pro la vintra atako levita
vaste de la ¢inaj trupoj, gia plano fine disSatimigis.
Vintre de 1941, kvankam Japanio finfine lanéis la
Pacifikan Militon, tamen la nombro de giaj trupoj
por sudeniro ne atingis 30% de tiuj por la invado en
Cinio.

LA FINA VENKO

La Kontratijapana Rezistmilito de Cinio estas
Justa milito. Tial gi ricevis subtenojn de ¢iuj justec-

b opfe



defendaj kaj pacamaj landoj kaj popoloj. Kaj plie,
en la plej malfacila tempo de la ¢ina popolo iuj
internaciismaj batalantoj venis al Cinio, sin jetis en
la ¢inan Kontratijapanan Rezistmiliton kaj e¢ oferis
sian vivon.

Norman Bethune estis fama kanada kirurgo. En
januaro 1938, malgrat longa vojago li venis al la
nordo de Cinio. Li alportis al la Okavoja Armeo, al
kiu mankis kuracistoj kaj medikamentoj, ne nur
grandan kvanton da bonaj medikamentoj kaj avan-
gardaj kuracaj aparatoj, sed ankail internaciisman
spiriton. Foje, kiam li estis operacianta vunditon,
bombo eksplodis proksime de lia provizora opera-
ciejo. Oni admonis, ke li tuj retirigu, sed li insistis
por fini la operacion. Alifoje iu grava vundito be-
zonis transfuzon, li senhezite etendis sian brakon,
ke oni prenu lian sangon. Ruga sango guto post guto
transfuzigis en la vejnon de la vundito. Ciuj ¢ees-
tantoj kortusigis gis larmoj, tamen li datire laboris,
rezignante ripozi e¢ unu minuton. Estis ege bedatir-
inde, ke foje dum savado de iu vundito lia fingro
infektigis. Pro tio li falis en malsanon kaj mortis,
tamen lia merito estas vaste konata kaj lalidata en
Cinio.

La nomo de Verda Majo estas bone konata de
esperantistoj ¢inaj kaj alilandaj. Si, japanino, edzi-
nigis al ¢ina studento, venis kun la edzo al Cinio kaj
partoprenis en la batalo kontrati sialandaj militaris-
toj. Kia kurago! Pro sia konduto $i estis kontratiata
de siaj samlandanoj, sed $i ricevis fortajn subtenojn
kaj helpojn de éinaj esperantistoj. Si estis malforta,
tamen firmvola. Cu en la tagoj de malfacila migra-
do, ¢u en la tagoj de malsano kaj malsato, $i neniam
forlasis sian fidon batali por la paco. En sia artikolo
sub la titolo “Amo kaj Malamo”, §i skribis: “Mi
amas Japanion, ¢ar gi estas mia patrio, kie vivas
miaj gapatroj, gefratoj, geparencoj kaj geamikoj...
Sed nun mi volonte aligus al la ¢ina armeo, se eble,

Japanaj agresantoj kapitulacantaj

¢ar gi batalas por liberigo de I’ nacio...” Verda Majo
forpasis la 10-an de januaro 1947 pro malsano, en
la ago de nur 35 jaroj.

Kiam la Kontratijapana Rezistmilito de Cinio
iom post iom kunigis kun la Kontraufasisma Milito
de Earopo kaj faris Cinion grava batalkampo de la
monda kontratifaSisma milito, Cinio ricevis diver-
sajn subtenojn de pli kaj pli multaj landoj, inklu-
zive de Sovetunio, Usono kaj Britio. En atigusto
1941 kolonelo Claire Chennault venis al Cinio kun
usona volontula aviadila tatmento sub sia gvido. En
7 monatoj la ta¢mento frakasis 297 malamikajn
aviadilojn kaj pro tio gajnis la honoron “Fluganta
Tigro”. Poste la usona aerarmeo decideme malfer-
mis la fluglinion “Gibo” super la Tibeta Altebenajo.
Pro tio sume 458 usonaj aviadiloj perdigis kaj sume
1 579 aviadistoj kaj rilataj personoj oferis sian vi-
von al perdigis. Sed dank’ al la malfermo de tiu
fluglinio, Cinio ricevis 65 tunojn da diversaj mate-
rialoj, kio ludis gravan rolon por disrompi la bloka-
don de la japanaj trupoj, regi la azian batalkampon
kaj gajni la finan venkon de la kontratfasisma
milito.

En la komenca periodo de la ¢ina Kontratijapana
Rezistmilito Sovetunio la unua etendis helpajn ma-
nojn al Cinio. De 1937 gis junio 1941 i donis al
Cinio grandan kvanton da militaj materialoj kaj
krediton je 250 milionoj da usonaj dolaroj. Sam-
tempe kun tio, gi sendis al Cinio 2 000 volontulo-
aerarmeanojn por batali kontrau Japanio kaj trejnis
por Cinio preskati 10 mil militajn teknikistojn. Cio
¢i faris la ¢inan popolon neizolita ekde la komenco
de la milito, ke gi havu pli da decidemo kaj forto
por rezisti kontrati la agresantoj. Kiam la milito iris
en Slosilan momenton por la fina venko, denove
estis la Ruga Armeo de Sovetunio, kiu per 1.5
milionoj da armeanoj lancéis generalan atakon kon-
trall la japanaj trupoj en la tri nordorientaj provin-
coj de Cinio, tiamaniere gisfunde
frakasis la lastan defendan linion
de la agresantoj, liberigis la tri
provincojn kaj metis solidan ba-
zon por la kompleta venko de la
¢ina Kontratijapana Rezistmilito.

La 14-an de atigusto 1945 la
japanaj trupoj deklaris senkondi-
¢an kapitulacon. Dank’ al la sub-
teno de la mondaj popoloj, la ¢ina
popolo finfine venkis la perversa-
jon kaj gajnis la pacon. Kvankam
jam pasis plenaj 50 jaroj, tamen
dum tiuj 50 jaroj la ¢ina popolo
neniam forgesis tiujn personojn,
kiuj siatempe helpis Cinion kaj e¢
oferis sian vivon por gi. La éina
popolo ¢iam alte taksas tiun ami-
kecon cementitan per sango kaj la
pacon cementitan per vivo! [ |

S-ino Xu Peizhen en simula flugado

N 1952 la nova Ci-

nio starigis la Peki-

nan Aeronatutikan In-

stituton (nun Pekina

Aeronautika kaj Kos-
monautika Universitato) speciale
por kulturi aero- kaj kosmonatu-
tojn. Tiam el la 113 instruistoj de
la instituto estis tri virinoj. Il es-
tis la unuaj ¢inaj virinoj, kiuj la-
boris en la aero- kaj kosmonattika
kampo.

S-ino Lu Shijia estis la unua
hidromekanikistino de Cinio. Si
lernis en Germanio ¢e prof. Lod-
vichi Plant, mondfama hidrome-
kanikisto kaj la patro de aviadilo-
industrio de Germanio. Sed ko-
mence prof. Plant ne volis akcep-
ti tiun 26-jaran studentinon. “Sin-
joro profesoro, bonvolu fari la de-
cidon post ekzameno,” diris Lu
kun plena memfido. La ekzamena
rezulto tute surprizis lin. Pro Sia
elstara sukceso li akceptis esplor-
studentinon unuafoje en sia vivo.

La laboratorio de la Instituto
de Aecrodinamiko depende de
Gottingen-universitato de Ger-

Pioniroj de la ¢ina aero- kaj

manio estis fermita por Lu Shijia,
sed tio ne malhelpis al $i teorie
solvi komplikajn problemojn de
hidromekaniko kaj $ia konkludo
tute akordis kun tiu akirita en la
laboratorio. Kompreneble, tio es-
tis latdata de la kolegoj en la in-
stituto.

En 1942 Lu Shijia gajnis
la doktorecon pri filozofio de
Gottingen-universitato per sia di-
sertajo kun la titolo “Suprenruli-
gado de Kolona Aerfluo Koliziin-
ta kun Vertikala Aerfluo”. En
1946 si revenis al Cinio kaj in-
struis en la aeronautika fak-
ultato de Beiyang-universitato
kaj Qinghua-universitato. En
1952 $i estis membro de la prepara
komitato por starigi la instituton
kaj eklaboris kiel direktorino de la
instrua sekcio de aerodinamiko. Si
laboris sur la posteno gis sia morto
en 1986.

En pli ol 30 jaroj prof. Lu
kaj Siaj kolegoj donis iccionojn
de hidrauliko kaj teoria kcj prak-
tika aerodinamikoj, starigis la
unuan fakultaton de ingenieria

Wﬁkosmonaiitika afero

aerodinamiko de Cinio kaj elkul-
turis pli ol milon da studentoj kaj
esplor-studentoj.

En la 50-60-aj jaroj la Pekina
Aeronattika Instituto sukcese el-
faris la unuajn legeran pasager-
aviadilon, aersondan raketon, sen-
pilotan aviadilon kaj misilan cel-
aviadilon de Cinio. Por tio faris
penadon ankau la profesorinoj de
la instituto.

Karesante la makulplenan te-
gajon de la aviadilo “Pekino n-ro
1” en la Pekina Aeronautika Eks-
ponejo, profesorino Li Zhengneng
emocie rememoris la pasintajn ne-
forgeseblajn tagojn.

Tiam &i estis 22-jara, diplomito
de la Pekina Aeronautika Institu-
to. Kaj la temo por diplomigo estis
projekti la aviadilon “Pekino n-ro
17, la antauiranton de ¢inaj avia-
diloj. Prof. Li diris, ke siatempe
mil instruistoj kaj studentoj unu-
anime penis por projekti kaj elfari
la aviadilon “Pekino n-ro 1”. 100
tagojn poste, ili sukcesis elfari la
legeran aviadilon kun ok sidlokoj.
Kaj ekde tiam s-ino Li estis nedi-



sigebla de sia kariero.

En la pasintaj pli ol 30 jaroj si
N€ nur partoprenis en projektado
de plurtipaj aviadiloj de la Pekina
Aeronautika Instituto kaj akumu-
lis multajn instruajn kaj scienc-
esplorajn spertojn, sed ankan
kune kun aliaj kreis fakajn ver-
kojn pri aviadilo-projektado, pub-
likigis altvalorajn scienc-esplorajn
disertajojn kaj tiel donis fidindajn
sciencajn bazojn por projekti kaj
fabriki ¢inajn aviadilojn.

La aviadilo “Pekino n-ro 1” es-
tis muntita en la fabriko funkcii-
gata de la universitato. Pri tio res-
pondecis la 26-jara asistantino Xia
Xuanruo. Poste, $i respondecis pri
muntado de altituda kaj altrapida
cel-aviadilo, senpilota aviadilo, ul-
tralegera aviadilo Mifeng kaj aliaj
aviadiloj.

Kun la solida teoria bazo kaj
ri¢aj spertoj $i havis grandan krei-
von. En muntado de aviadilo $§i
liberigis sin el la kateho de la
tradicia ¢ina aviadilo-fabrikado,
plene profitis de la projektaj kar-
akterizajoj de aviadila strukturo
kaj garantiis la interSangon inter
fuzelago kaj planeoj kaj inter tiu
kaj empeno, sen uzi subportilon
por prilaborado. Tio ne nur $pa-
rigis grandan sumon da mono, sed
ankalu mallongigis la produktan
tempon.

Prof. Zhang Jin estas “kuracis-
tino” de aviadiloj. Si okupigas pri
esplorado de motoraj funkcio kaj
misfunkcio.

Motoro estas la koro de aviadi-
lo. La sekura flugado de aviadilo
tute dependas de la motoro. An-
tatie, kiam la motoro misfunkciis
dum flugado, la piloto forigis la
misfunkcion post jugado surbaze
de siaj spertoj; se la piloto erare
jugus, povus okazi kraso.

Prof. Zhang Jin bone kompren-
is, ke $ia laboro rilatas rekte al la
vivo de pilotoj. Si do gvidis siajn
kolegojn fari sintezan esploradon
pri la motoro kaj aviadilo, uzis
komputoran teknikon en la mo-
tora kontrolo, sukcese ellaboris
komputorajn sistemojn por Kon-

troli la staton de aviadila moto-
ro kaj antatuvidi la misfunkcion.
Dank’ al tio, oni povas gustatempe
forigi la misfunkcion kaj garantii
la sekurecon de la flugado. Tiu
tekniko jam aplikigas en Cciuj
grandaj aeronautikaj kompanioj
de Cinio.

Esploristino Xu Peizhen de la
ingenieria fakultato de atutomata
regado de multaj jaroj okupigas
pri esplorado de simulaj trejnaj
aviadiloj. Por tio estis bezonata
granda sumo da mono, ekz., por
importi el Usono grandan civilan
simulan aviadilon necesis 70 mi-
lionoj da juanoj. Por $pari monon
prof. Xu kaj $iaj kolegoj ne nur
projektis kaj elfaris diversajn mal-
samtipajn simulajn aviadilojn, sed
ankal persone faris simulan flu-
gadon. Lat regulo, oni devis dun-
gi piloton por simula flugado, sed
$i ne volis tion kaj anstatate foje-
refoje pilotadis. Ofte $i, 60-jara,
tute Svitis post 1-2-hora simula
flugado. Oni diris, ke Sia sukceso
venis el §ia §vito.

Ili estis profesorinoj kaj sam-
tempe patrinoj. Por atingi ian
sukceson ili devis venki pli da
malfaciloj ol la viroj.

Profesorino Lu Shijia kaj Siaj studentoj

P’

Tion pruvis la sukceso de la
49-jara prof. Qiu Wanhua.

Antau 20 jaroj §i estis ordinara
mezlerneja instruistino kaj havis
tri infanojn, sed §i prenis sur sin
la sargon de la familio. Dank’ al
§ia subteno, §ia edzo sukcesis
en ekzamenoj kaj farigis esplor-
studento. Antau ol $ia edzo fin-
is la studadon, $i eklernis en la
Esplor-studenta Kolegio de la
Pekina Aeronatitika Instituto.

En la pasintaj dekkelkaj jaroj
§i gajnis tri premiojn de scienc-
teknika progreso, publikigis pli ol
50 disertajojn, kompilis kaj tradu-
kis 11 fakajn librojn. Krome, $i
ankal sendis siajn du filojn ler-
ni en la Pekina Aeronattika kaj
Kosmonattika Universitato.

Sia edzo diris, ke $i neniam
guas ferion. Por laboro $i e¢ forge-
sas ¢ion sian. Kaj estas kutimo por
§i enlitigi en profunda nokto...

Nun la profesorinoj konsistigas
1/3 de la profesoroj de la univer-
sitato, ankau la esplor-studentinoj
— 1/3 de giaj esplor-studentoj. Ili
daure kontribuos por la ¢ina aero-
kaj kosmonattika afero. "]




ORIGINALE VERKITAJ

Okaze de la 50-a datreveno de la venko de la monda kontraﬂfa&z‘smb batalo ni
publikigas kvar poemojn originale verkitajn de usona samideano Dr. Julius Balbin

kaj bulgara samideano Nikola Peev.

La Red.

Paco en mondo

MAKSIMILIAN KOLBE
de JULIUS BALBIN

Kiam pola sergento

estis kondamnita en Auschwitz
al la morto pro malsato,

en subtera bunkro,
Maksimilian Kolbe,

franciskana monaho,
oferis sin mem

anstatalii la kondamniton,
kiu havis edzinon kaj infanojn.

La komandanto de I’ koncentrejo
konsentis

kaj la franciskano
descendis al la malsatbunkro,

kie li konsolis
tri aliajn kondamnitojn.

Post dek tagoj
¢iuj kvar ankorati vivis.

Tiam germana kuracisto
alvenis kaj mortigis ilin

per injekto de karbolacido.

En 1982 Papo Johano Paulo
proklamis Patron Kolbe
sanktulo de I’ Katolika Eklezio.

Milmiloj da prizonuloj
en koncentrejoj germanaj
simile mortis
en turmentoj de I’ malsato.

Do almenan por mi,
kvankam ne oficiale sanktigitaj,
ili ¢iuj por ciam
restos sanktuloj.

ORYOKU MARU
de JULIUS BALBIN

Por la militkaptitoj

inter ili usonanoj, nederlandanoj kaj

transportataj per la §ipo
nomita Oryoku Maru
de Filipinoj al Japanio
la kondicoj estis inferayj.

Fermitaj sub la ferdeko

40 el 1 650 mortis
dum kvardek ok horoj.

Kun unu botelo da akvo por tridek
pluraj trinkis propran urinon,

dum aliaj trancis siajn korpojn
Dor per propra sango

satigi sian soifegon.

Kiam usona aviadilo
dronigis la Sipon,
la japanoj mortpafis
centojn da nagantaj kaptitoj
en la maro.
Nur 450 vivaj
atingis Japanion.

Per tiu krimago

britoj



la japanoj kunfratigis
kun siaj naziaj aliancanoj.

PARASUTISTOJ
de JULIUS BALBIN

El brita aviadilo milita

-elsaltas tri parasutistoj
kaj surterigas en kampo

de alta greno.
1li liberigas sin

el parasutoj de artefarita silko
kaj lasas ilin sur la kampo.

Iu farmisto trovos ilin poste
kaj donacos ilin

al sia surprizita edzino.

La parasutistoj ektrovas sin
sur la teritorio

okupita de malamikaj germanoj.
Baldau okazos

sanga konfrontigo
de audacaj britoj

kaj kruelaj okupantoj germanaj.

La heroismo de tiaj paraSutistoj

kontribuos multe al la fina venko
de I’ Aliancanoj.

Tiaj parasutistoj
kutime ne igadis militkaptitoj,
sed estis senkompate mortpafataj
de I’ germanaj malamikoj.

llia sinofera heroismo
neniam estos forgesita
de ¢iuj civilizitaj popoloj

minacitaj de I’ germanaj barbaroj.

PACO EN MONDO
de NIKOLA PEEV

Nigra teruro
¢cagrenon portis —
Monda lumturo

S-ro Nikola Peev en 1949
Dimitrov* mortis.

Germas kaj ploras
popol bulgara —
Akre doloras
vundo homara!

Patro spirita —
Dimitrov nia
estis hardita
viro genia.

Ni perdis lian
morteman korpon,
tamen neniam —
la gvidan forton!

Per vorto fajra

plu li nin gvidos —
Denove karaj

ni kantos, ridos!

Sturmlaborante
en la brigadoj
ne lacigante

en la agadoj.

Antauien fratoj
fidelaj liaj,
fratoj amataj
diversnaciaj:

al venko lasta —
venko tutmonda
sur tero vasta:
pacon en mondo!

*Georgi Dimitrov (1882-1949) estis mondfama bulgara
kontratufasisma batalanto.

ENCIANTE Li Sen, multaj scias, ke li estas esperan-

tisto afabla kaj vivoplena. Kiel estro de la E-Asocio de

la Atitonoma Regiono de Interna Mongolio, de multaj

jaroj li diligente lernas, aplikas kaj propagandas Es-

peranton kaj per tio multe kontribuas por nia movado
en tiu nacimalplimulta regiono de Cinio.

En 1923 Li Sen naskigis en Tianjin. Diplomiginte el universitato
en 1948, li komencis labori en fervojaj departementoj de Tianjin kaj
Taiyuan. Poste, 1i laboris kiel éefingeniero de la Fervoja Buroo de
Hohbhot, la ¢efurbo de la Aiitonoma Regiono de Interna Mongolio. En
1987 li emeritigis.

En sia universitata lernado Li Sen aktive partoprenis en socia
aktivado kaj nun li restas sama, kvankam pli-ol-70-jara.

Li Sen eklernis Esperanton en 1944, kiam li lernis en la Pekina
Universitato. Foje, 1i trovis la libron “Esperanto” en la Stata Bibliote-
ko de Pekino kaj scivoleme foliumis gin. Tiamaniere li interesigis pri
Esperanto kaj eklernis gin. En lernado li faris multajn notojn. Li Sen
diris: “Mi bone memoras la okazintajojn antall kvindek jaroj. Bedatir-
inde, mi perdis la notkajeron.” Tiu travivajo semis la verdan semon
en lia koro kaj kunligis lin kun Esperanto por la tuta vivo.

Komence de 1979, informiginte, ke en Hohhot funkcias Esperanta
asocio, li do entuziasme partoprenis en E-movado.

Nelonge post kiam li membrigis al la E-asocio, li estis elektita kiel
gia estro. Sub lia gvido la asocio fondis la revuojn “Verda Stepo” kaj
“Amiko de Esperanto”, funkciigis Esperantan kurson, korespondan
E-kurson kaj radian E-kurson. Tiel multe progresis la E-movado de
la Interna Mongolio.

En la pasintaj dekkelkaj jaroj la E-asocio okazigis E-kurson ¢.
100-foje, en kiu lernis pli ol 4 000 homoj. Ciufoje, kiam komencigis
la kurso, Li Sen prelegis sub la titolo “E-movado kaj gia evoluo”, por
ke la kursanoj bone konu Esperanton.

Li Sen kun siaj samideanoj venkis multajn malfacilajojn por eldoni
la organon “Verda Stepo” kaj “Amiko de Esperanto”. Kaj plie, ili
eldonis elesperantigitajn librojn, kiaj “Rememoro pri Militfajro” kaj
“Esperanta Disertajaro”, en la nomo “Libraro de Verda Stepo”. Li Sen
kaj aliaj aktivuloj ofte verkis disertajojn pri E-movado de Cinio kaj
lingvajo de Esperanto. Iuj disertajoj aperis en Esperantaj revuoj. La
de ili farita televida programo “La Interna Mongolio en Progreso”
gajnis la duagradan premion en la 5-a Pacifika Kongreso de Esperanto
en 1992.

Li Sen opinias, ke por evoluigi E-movadon necesas pligrandigi la
influon de Esperanto en ¢iuj kampoj. Ekde 1982 li propagandis
Esperanton inter la fervojistoj per raporto, oratorado kaj kurso.
Januare de 1984, fondigis la E-Asocio de la Fervoja Buroo de Hohhot.
En 1992 fondigis la Cina Fervojista E-Asocio kaj Li Sen estis elektita
kiel gia prezidanto. Nun la asocio havas rilaton kun dekkelkaj fervo-
jistaj E-grupoj en la mondo kaj kontribuas multe por la progreso de
la ¢ina fervoja afero kaj la ¢ina fervojista E-movado.

Kiel emerito, Li Sen estas okupata pri diversaj sociaj laboroj,
tamen li dedi€as plejparton de sia tempo al Esperanto. Li ofte helpas
la asocion per sia honorario.

Li Sen kaj aliaj esperantistoj nun kompilas “Esperanta Vortaro por
Fervoja Fako” kaj “Evoluo kaj Nuna Stato de Cinaj Fervojoj”. Krom
tio, li ankail gastigas ali helpas esperantisto-vizitantojn en- kaj ekster-
landajn. L]

Li Sen kaj

Teksto kaj fotoj de HAN HONG

S-ro Li Sen (dekstre) kaj s-ro
Wu Xunnan, ¢efredaktoro de
EPC




S-ro Li Sen (meze) kaj s-ino Zorka ENIZAN dum la 72-a UK S-ro Li Sen kaj lia nepo legas EPC.

E-movado de Interna Mongolio

SUR NIA LIBROBRETO

Ciu silabo
aludoplenas

de SABIRA STAHLBERG (Germanio)

Cinaj klasikaj poemoj ilustritaj. Div. ailitoroj. Komp.
Wang Yanbo, Ren Guang. El la ¢ina trad. Latilum.
Ilustrajoj de Yang Yongqging. Dulingva. Pekino: Cina
E-Eldonejo, 1990, 63 p. 19 X 27 cm. 13,80 gld.

Jen kolekto da ¢inaj poe-
moj, Cefe el Tang-dinastio
(618-907). Temoj: romantiko,
foriro, adialio, pejzago. En

Tang-poezio kolektigas kon-
fucea moralo, taoisma mis-
tero kaj budhisma realo. Pos-
tajn poemojn Kkarakterizas

rafinitaj temaro kaj tekniko,
sekve ankall iom perdita fre-
Seco.

Poemoj €inaj estas koncizaj
kaj plenaj de ideasocioj. Cu
entute eblas transdoni la kon-
cizecon, la rimojn (kiuj bazi-
gas sur tono kaj silabfinajo),
la pensadon, la fonon? Cu la
Esperanto-versio de la poemoj
e¢ iom trafas la “gustan” sen-
con?

Mi ne senrevigis legante,
nek tute konvinkigis, sed ja
entuziasmigis. Kvankam la
traduko palas kompare kun la
originalo, kelkloke gi estas pli
inventema kaj fleksebla ol la
$ablona ¢ina. Sed en Esperan-
to mankas la kultura fono, la
ideoj kaj aludoj kiuj trapene-
tris ¢iun karakteron en la
¢ina. Necesus antaitiparolo,
por klarigi la ¢efajn trajtojn
kaj temojn de la poemoj. Ta-
men eblas ankall nur gui la
libron: la bildoj estas belegaj,
humuraj, kaj bone ilustras la
enhavon. La etaj klarigoj en la
¢ina sufiée klaras — sed ili
estas por ¢in(olog)oj.

Mi levas la ¢€apelon por
Latilum, kiu sukcesis plenumi
la malfacilan taskon traduki
kvin- ali sepsilaban verson,
kie ¢iu silabo plenas de alu-
doj, kaj trovigas bela kaj flua
Esperanto kun rimoj (e¢ kie la
¢ina ne havas kaj ne bezonas).
Neeviteble la traduko kelk-
loke iom pezas, sed generale
la rezulto estas latidinda.

El Esperanto, n-ro 1, 1995



ROREOMENCHRTON,

Cikonio kaj najtingalo

de LARISA KUZMENKO (Ruslando)

N tiu tempo birdoj
ne scipovis kanti.
Subite ili eksciis,
ke en iu malproksi-
ma lando vivas mal-
juna sagulo, kiu instruas mu-
zikon. Tiam la birdoj sendis

cikonion kaj najtingalon al li.

La cikonio tre rapidis. Gi
ege volis farigi la unua birdo-
muzikisto en la mondo. Gi tiel
rapidis, ke gi enkuris en la do-
mon de la saga homo sen frapi
la pordon, sen saluti la mal-

junulon kaj plej laute kriis al
li rekte en orelon:

— Hej! Maljunulo! Instruu
min pri muziko!

Sed la sagulo decidis ko-
mence instrui gin pri gentile-
co. Li kondukis la cikonion al
la sojlo, frapis la pordon kaj
diris:

— Necesas fari tiel.

— Kompreneble! — §ojigis
la cikonio. — Cu tio estas mu-
ziko? — kaj gi forflugis por
mirigi la mondon per sia arto.

La malgranda najtingalo al-
flugis malpli frue. Gi timeme
frapis la pordon, salutis la
homon, pardonpetis pro mal-
trankvilo kaj diris, ke &i ege
volas lerni muzikon.

Al la sagulo plaéis la afabla
birdo. Kaj li instruis la najtin-
galon pri ¢io, kion li sciis.

De tiam la modesta najtin-
galo farigis la plej bona kan-
tisto en la mondo.

Sed la strangulo cikonio
nur scipovas bekfrapi kaj an-
korau fanfaroni kaj instrui
aliajn birdojn:

— Hej, auskultu! Necesas
fari tiel, tiel! Tio estas vera
muziko! Se vi ne kredas, de-
mandu la maljunan sagulon!

|

ESP-NOVAJOJ

® Memore al la 75-a datre-
veno de E-agado kaj la 40-a
datreveno de popol-diplomatia
agado de samideano Chu Tunan
(1899-1994), 1a Cina Popola Aso-
cio por Amikeco kun Fremdaj
Landoj, Cina E-Ligo kaj Pekina
E-Asocio kune pretigis memor-
koverton kaj okazigis en Pekino
posttagmeze de la 3-a de majo
ceremonion de gia premiero,
kiun ceestis s-ro Qi Huaiyuan,
prezidanto de la Cina Popola
Asocio por Amikeco kun Frem-
daj Landoj; s-ro Chen Haosu, gia
vicprezidanto; s-ro Chen Yuan,
prezidanto de la Cina E-Ligo;
s-to Chai Zemin, vicprezidanto
de la Societo “Amikoj de Esper-
anto”; prof. Chu Zehan, filo de
Chu Tunan; k.a. S-ro Zou Guox-
iang, generala sekretario de la
Cina E-Ligo, prezidis la ceremon-
ion. S-roj Chen Yuan, Chen Hao-
su kaj Chu Zehan parolis en
la ceremonio. La memorkover-
to aceteblas per 1 USD au 2 IRK
¢e s-ro Wang Hanping, kies adre-
so estas: El Popola Cinio, P.O.
Kesto 77, CN-100037 Beijing,
Cinio

@ En januaro kaj februaro
1995 la Posta kaj Telekomunika
Ministerio de Cinio emisiis post-
markajn seriojn “Jaro de la Por-
ko”, “Prujno en Jilin” Xkaj
“Dinghu-monto”. En la tago de
emisio de la novaj poStmarkoj la
Haikou-a PoStmarka Kompanio
de Hainan-provinco uzis 3 stam-
pilojn kun vortoj Esperantaj kaj
¢inlingvaj, kies desegninto estas
s-ro Zhang Linrui.

® Post longa preparado la
unuan volumon de
VINILKOSMO-KOMPIL’ el-
donas EUROKKA (Esperanto-
Rok-Asocio) dank’ al kunlaboro
kaj subteno de muzikgrupoj kaj
SAT-Junulfako, UEA, FAME-
Fondajo, Prima de Las Lengas
(Printempo de la lingvoj, okci-
tana festivalo), TEJO kaj multaj
individuoj. La unua volumo kon-
sistas el 15 kantoj de 15 muzik-

Memorkoverto
omage al s-ano
Chu Tunan

grupoj, ekde nun mendeblas por:
KD (Kompakta Disko) 120 FRF,
39 NLG, 24 IRK; KS (Kasedo)
70 FRF, 23 NLG, 14 IRK. (Al-
donu sendokostojn) Ankau la
dua volumo antaiimendeblas ¢e:
Vinilkosmo, p/a EUROKKA,
Esperanto-Rok-Asocio,
FR-31450 Donneville, Francio.

® De la 26-a de februaro gis la
9-a de marto 1995 okazis la Unua
Internacia Himalaja Renkontigo
en Nepalo, kune arangis gin Ne-
pala Esperanto-Asocio (NEA)
kaj Sierra Travel and Tours. Es-
tas historia evento por NEA, ¢ar
tiu estas la unua internacia pro-
gramo en Nepalo, kiu konsistis
el konatiga vespero, vizitado al
fama Budha Stupao, sanktejo kaj
urboj, prelegoj kaj paroladoj, in-
ternacia vespero ktp. 42 personoj,
inkluzive de 14 alilandanoj par-

toprenis la renkontigon.
(Bharat Ghimire)

® En NiS de Respubliko Ser-
bio en Jugoslavio jam 39 jarojn
laboras kolektive du asocioj: Es-
peranta Asocio Cele Kula kaj
Fervojista Esperanta Asocio Mile
Velickovi€. Ili regule kunvenas
¢iusemajne kaj organizas kursojn
por komencantoj. Februare de
1995, la radio, televido de Serbio-
Beograd-2 prezentadis la laboron

de e-istoj kaj societoj en Nis.
(Tomislav Mitrovié¢)

® De januaro 1995 la domo,
kiu apartenis al la bopatro de Za-
menhof, estas scenejo de granda
Esperanto-aktiveco. Krom la or-
ganizado de la 31-a BET (Balta
E-Tendaro), la redaktado de Li-
tova Stelo kaj la marda kaj mer-
kreda kunsidoj de la junulara kaj

katinasa kluboj, ¢iusemajne ko-
lektigas dekoj da homoj dum la
posttagmezoj por lerni la lingvon
en tri grupoj.

La 31-an de marto s-ro Povilas
Jegorovas, prezidanto de LEA,
enmanigis atestojn al 52 kurs-
finintoj. La lecionoj okazis lai
Cseh-metodo, po 90 minutoj tage,
de la 6/03 gis la 29/03. Gvidis
ilin brazila Cseh-instruisto. La
3-an de aprilo gelernantoj de la
bazaj kursoj partoprenis la kon-
versacian kurson.

La kursanoj deziras korespon-
di tutmonde pri diversaj temoj
kaj akcepti proponojn. Bv. adre-
si al Litova E-Asocio a/c
Aristophio Alves Filho, a.d. 167,
LT-3000 Kaunas, Litovio. Ankat
la instruisto deziras korespondi
kun aliaj E-instruistoj por inter-
Sangi ideojn pri instruado al jun-
uloj kaj plenkreskuloj.

LEA bonvenigas Esperanta-
jojn el la tuta mondo (librojn,
gazetojn, kasedojn, ludilojn k.a.).
Helpu la agadojn de LEA.
Abonu kaj abonigu “Litova Ste-
lo”. Abonprezo por 6 kajeroj es-
tas 20 gld (inkluzivas sendkos-
ton). Kolektoj de la jaroj 1991,
1992, 1993 kaj 1994 riceveblas
kontrat nur po 12 gld.

La brazila Cseh-instruisto
datire akceptas proponojn por in-
strui la lingvon ie ajn, precipe en
Europo. Por kontakti lin, skribu
al la supra adreso. Post junio
lian adreson havos Internacia
E-Instituto, Den Hago, Neder-
lando.

EL CINAJ GAZETOJ

DEZERTO-EKSPLUATADO

En la vastega dezerto de nordokcidenta
Cinio aperas verdajoj kulturataj de enmigrin-
toj.

En 1987 la familio de kamparano Zhang
Qingshan kaj aliaj 15 familioj de kamparanoj
de Gansu-provinco translogigis en Yaozhan-
liao en la regiono okcidente de la Flava Ri-
VEro.

Tiam en la dezerta Yaozhanliao ofte ven-
tegis. Pro tio iuj enmigrintoj revenis al siaj
antatiaj montregionoj, sed Zhang Qingshan
kaj liaj familianoj restis. Ili ekspluatis tie
hektaron da virga tero por kulturi tritikon,
maizon, beton kaj fabojn, kaj 1.3 hektarojn
da virga tero por kulturi fruktarbojn. Krom
tio, ili okupigis ankat pri bredado de brutoj
kaj kortobirdoj.

Kvar jarojn poste, li famigis pro sia ri¢igo
per diligenta laboro. Li enspezis pli ol 7 000
juanojn ¢iujare kaj vendis al la Stato 20 000
kg da greno en tiuj kvar jaroj. Li donis bonan
ekzemplon al aliaj enmigrintoj. Nun pli ol
7 000 enmigrintoj fikslogas en la loko kaj
inter ili ¢. 50 estis naskitaj en la loko.

La lokoj logataj de enmigrintoj plejparte
estas dezertaj kiel Yaozhanliao. En iuj lokoj,
nelonge post kiam kamparanoj semis, la se-
moj estis forblovitaj de vento. Denove sema-
do, denove forblovado. La kamparanoj firme
decidis bridi sabloventon. Ili multe plantis
arbedojn kaj metis surkampe pajlobarajojn.
De 1992 la tiea ekologia medio plibonigas kaj
la grena produktokvanto kreskas jaro post
jaro. Kaj novaj domoj aperis unu post alia
inter verdajoj.

Nun pli ol 500 000 homoj enmigris el sekaj
montregionoj de nordokcidenta Cinio en la
regionon okcidente de la Flava Rivero kaj
irigaciatajn regionojn ¢e la rivero. Multaj
vilagoj de enmigrintoj farigis verdejoj .kun
pumpputo, kanalo, strato, lernejo, hospitalo
kaj kampSirma forsto. La enmigrintoj eks-
pluatis tie 67 000 hektarojn da virga tero kaj
per tio multe kontribuis al la konstruado de
nordokcidenta Cinio.

“CINAJ URBOJ” EN ALIAJ LANDOJ

En la pasintaj centoj da jaroj, en iuj okci-
dentaj landoj aperis logkvartaloj de ¢inoj,
kiujn oni nomas “¢inaj urboj”. Nun en tiuj
landoj vidigas novaj “€inaj urboj”, malsamaj
ol la antanaj. Ili karakterizigas per bona si-
tuo, grandioza skalo, scienca projektado, ra-
cia arango de instalajoj, distingiga nacia ko-
loro kaj mallonga dauro de konstruado.

La “Cina urbo” en Florido nomata “Bela
Cinio” estas la plej granda turisma konstrua-
jaro investita de Cinio en Usono. En gi estas
multaj miniaturaj pejzagoj de Cinio, tradi-
ciaj ¢inaj metiartajoj kaj gueblas ankan ¢inaj
kantoj kaj dancoj.

En la lastaj jaroj la urbo Tianjin kaj brita

